
— Эй, çынсем! — янтрашрĕ карчăк. —

Кĕтĕм çеç эп вакуна,

Тахăшĕ касса кăларчĕ

Ман пин тенкĕ укçана!



Лăплантарчĕ яш сăпайлăн;

— Çук кунта тĕлĕнмелли.

Пуйăсĕ ку «скорăй» ятлă,

Васкаса çӳрекенни.

Микула мучи каларĕ:

— Халь начальник пӳлĕмне

Хăть те кам кĕме пултарĕ...

Шаккамасăр алăкне.



— Ун пекки пулма пултармĕ, —

Хирĕçлерĕç ыттисем.

— Пултарать, — тет Елетармов. —

Халь унта... юсавçăсем.

Пĕринче яш зоотехник

Ут кӳлмешкĕн пикенет.

Пуçĕпе çуна енне-мĕн

Вăл тăратнă лашине.



— Эс утна тăратнă йăнăш, —

Тет мучи çамрăкскерне.

— Хăй пĕлет пуль, — терĕ тахăш, —

Ăçталла каймаллине.

  